
                                       REPUBLIKA E  KOSOVËS
       KUVENDI KOMUNËS - SHTIME

       Komiteti për Politikë dhe Financa

         Nr.01-060/01-10195/19 datë:16.04.2019

Npi – 01/134  datë: 23.04.2019
Duke u bazuar në nenin 49 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Politikë dhe Financa në mbledhjen e mbajtur më: 23.04.2019  nxjerr këtë:
E  K S T R A K T

P R O C E S V E R B A L

I MBLEDHJES SË -IV- TË KOMITETIT PËR POLITIKË DHE FINANCA

E  mbajtur më datën: 23.04.2019 (e martë)  në ora 11.00 h. në sallën Nr.1 të Kuvendit
Në mbledhje përveç anëtarëve të KPF-së, si: znj.Medina Brahaj, z.Perparim Ramusa, znj.Arbresha Syla, z.Naim Zejna, znj.Zarife Rexhaj, z.Ruzhdi Jashari, dhe znj.Adelina Beqaj, kanë marrë pjesë edhe: Nënkryetari, z.Rrahman Jakupi; Nga OJQ “Vizionida” z.Lulzim Vishesella; Përfaqësuesi i KFOR-it; Praktikanti në zyrën e Kuvendit z.Albion Rushiti; Nga Zyra për Informim z.Gazmend Ademaj. Mbledhjen e hapi, Kryesuesja e KPF-së znj.Medina Brahaj, e cila pasi përshëndeti të gjithë të pranishmit, konstatoi Kuorumin e mjaftueshëm për mbajtjen e mbledhjes. Për këtë mbledhje kemi propozuar këtë:
REND  DITE
1. Shqyrtimi i ekstrakt procesverbalit nga mbledhja e mbajtur më 26.03.2019, 
2. Raporti tremujor Buxhetor Janar-Mars 2019,
3. Shqyrtimi i Draft- Rregullores së punës së Kuvendit,

4. Shqyrtimi i Draft-Strategjisë për Zhvillimin Ekonomik, (pas diskutimit publik)

5. Shqyrtimi i Draft-Rregullores për menaxhimin mbeturinave, (pas diskutimit publik)

6. Propozim-Vendim për ndarjen e lokacionit për ndërtimin e Arkivës së Qytetit, Qendrës Rinore dhe Bibliotekës së Qytetit,

7. Propozim – Vendim për dhënien në shfrytëzim të pronave  komunale 1. Nr.00333/2 me sipërfaqe 11.290m2 – Davidovc,  2. Nr.00333/3 me sipërfaqe 2.170m2 – Davidovc, dhe 3. Nr.00267/0 me sipërfaqe 849 m2 – Godanc i Poshtëm,
8. Propozim – Vendim për themelimin e Komisionit për emërtimin e objekteve publike,
9. Shqyrtimi i Kërkesave.
Kryesuesja, znj.Medina Brahaj: Para se të hapi diskutimin për Rendin e Ditës, propozojë që të shtyhet pika e parë, 1. Shqyrtimi i ekstrakt procesverbalit nga mbledhja e mbajtur më 26.03.2019, 
z.Naim Zejna; Përshëndetje, pika e parë le të shtyhet besojë jemi dakord. Por unë propozojë të shtyhet edhe pika 4 dhe 8 për shkak të volumit të pikave. Pikën 8 e lëmë për një kohë më të mirë.

z.Perparim Ramusa; Përshëndetje për të gjithë. Nuk pajtohem me parafolësin për shtyrjen e pikave, përveç pikës së parë.
z.Ruzhdi Jashari; Përshëndetje. Rendi i ditës  është bukur voluminoz, pajtohem me propozimin e Naimit, për me shty pikën e 4. Shqyrtimi i Draft-Strategjisë për Zhvillimin Ekonomik sepse duhet të bëhet debat më i gjerë. Unë nuk kam dëgjuar që Strategjia është diskutuar edhe nëpër fshatra për këtë arsye kjo pikë duhet të shtyhet, e jo veç me bë sa për ta bërë. Te pika 8 sa i përket komisionit unë kam vërejtje për këtë pikë, sepse nuk ka Ligj e as Rregullore.   
* Komiteti për Politik dhe Financa, unanimisht vendosi që ta shtyj pikën e parë të rendit të ditës, 1. Shqyrtimi i ekstrakt procesverbalit nga mbledhja e mbajtur më 26.03.2019.
* Komiteti për Politikë dhe Financa, me 3 vota “Për” dhe me 4 vota “Kundër”, nuk e aprovoi propozimin e z.Naim Zejna që të shtyhet pika e 4.
* Komiteti për Politikë dhe Financa, me 3 vota “Për” dhe me 4 vota “Kundër”, nuk e aprovoi propozimin e z.Naim Zejna që të shtyhet pika e 8.
* Komiteti për Politikë dhe Financa, me 4 vota “Për” me 2 vota “Kundër” dhe me 1 votë “Abstenim”, aprovoi  Rendin e Ditës pa pikën e parë, Shqyrtimi i ekstrakt procesverbalit nga mbledhja e mbajtur më 26.03.2019, si vijon:
1. Raporti tremujor Buxhetor Janar-Mars 2019,
2. Shqyrtimi i Draft- Rregullores së punës së Kuvendit,

3. Shqyrtimi i Draft-Strategjisë për Zhvillimin Ekonomik, (pas diskutimit publik)

4. Shqyrtimi i Draft-Rregullores për menaxhimin mbeturinave, (pas diskutimit publik)

5. Propozim-Vendim për ndarjen e lokacionit për ndërtimin e Arkivës së Qytetit, Qendrës Rinore dhe Bibliotekës së Qytetit,

6. Propozim – Vendim për dhënien në shfrytëzim të pronave  komunale 1. Nr.00333/2 me sipërfaqe 11.290m2 – Davidovc,  2. Nr.00333/3 me sipërfaqe 2.170m2 – Davidovc, dhe 3. Nr.00267/0 me sipërfaqe 849 m2 – Godanc i Poshtëm,
7. Propozim – Vendim për themelimin e Komisionit për emërtimin e objekteve publike,

8. Shqyrtimi i Kërkesave.

Pika 1

Raporti tremujor Buxhetor Janar-Mars 2019
Kryesuesja, znj.Medina Brahaj; Për prezantimin e kësaj pike fjalën ja dha Jetush Rrafshit.
z.Jetush Rrafshi, Zyrtar kryesor financiar; Pasi përshëndeti të gjithë të pranishmit, prezantoj raportin tremujor financiar për Janar-Mars 2019 (shih dokumentin).

z.Perparim Ramusa; Është një raport real dhe propozoj që ti rekomandojmë Kuvendit për aprovim.
z.Naim Zejna; Të ardhurat në arsim, që i përmende çka po mendon për këto të ardhura? Vlera e mjeteve nuk korrespondon me dinamikën e pagesave, përveç te zyra e Kryetarit që kemi tejkalim, te tëgji9tha të tjerat kemi ngecje. Duhet të shikohet që shpërndarja të bëhet më mirë te shpenzimet dhe mallrat si dhe shpenzimet [për komunali sepse kemi ngecje, dhe për këtë ngecje unë kërkoj një sqarim.
z.Jetush Rrafshi, Zyrtar kryesor financiar; Te pagesat në Arsim janë të hyrat që vijnë nga participimi në çerdhe. Shpenzimet në këtë periudhë janë më të vogla kjo vjen për shkak të procedurave të prokurimit. Te komunalit ne i kemi ekzekutuar faturat siç na kanë ardhur. Pak më vonë fillon periudha e pagesave më të mëdha, sepse përfundon procedura e prokurimit dhe fillon realizimi i projekteve.
z.Ruzhdi Jashari; Te hyrat në këtë periudhë vjetore i kemi -3%. Ky është një tregues negativ në krahasim me periudhën e njëjtë të vitit të kaluar. Edhe fakti tjetër se në këtë periudhë kemi hy në borxhe kjo tregon edhe më shumë trendin negativ, këto gjëra shihen kështu, e ti se si i shpjegon këto çështje. 
z.Jetush Rrafshi, Zyrtar kryesor financiar; Shkallën prej -3% e kemi shpjeguar me disa faktor te të hyrat. Është e vërtetë se muajt e parë fillon shpërndarja e faturave të tatimit në pronë dhe inkasomi fillon më vonë. Sa i përket huamarrjeve këto i garanton Qeveria, kështu që ne kemi treguar se janë marrë nga Ministria e linjës p.sh te shëndetësia mjetet janë  marrë për sa përket informimit.  Njëjtë kemi  edhe në sektorin e Arsimit. Ku duhet ta respektojmë ligjin për huamarrje. Siç  e dini e kemi edhe huamarrjen për ndërtimin e Kolektorit që fillon me u bë shpenzim me fillimin e implementimit të projektit. 
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.
* Komiteti për Politikë dhe Financa, me 4 vota “Për” me 1 votë “Kundër” dhe me 2 vota “Abstenim”, vendosi t’i rekomandoj Kuvendit aprovimin e Raportit tremujor Buxhetor Janar-Mars 2019.
Pika 2
Shqyrtimi i Draft- Rregullores së punës së Kuvendit
Kryesuesja, znj.Medina Brahaj: Para se të hap diskutimin prezantoj në pika të shkurtra ndryshimet që janë propozuar nga komisioni për hartimin e Draft-Rregullores së punës së Kuvendit (shih dokumentin).
z.Naim Zejna; Te lista e nënshkrimeve unë kam propozuar që të bëhet në fillim të mbledhjes. Po ashtu kam kërkuar edhe rregullimin e ulëseve në Kuvend Kështu që të bëhet një nen i veçantë për këtë edhe puna e bexhit duhet të zyrtarizohet. Te neni 3.6 propozojë të plotësohet me fjalët “ ka të drejtë me e fut një pikë shtesë të rendit të ditës”. Propozojë që edhe një nen i ri të bëhet “ Mbledhja përfundon kur të shqyrtohen të gjitha pikat e rendit të ditës”. Te neni 6.12 propozojë që të formohet një nen i ri ku thuhet:” Anëtari i Kuvendit  ka të drejtë në replikë me Ekzekutivin”.
 z.Përparim Ramusa; Unë e lexova pak dokumentin, por kam një propozim sa i përket listës së nënshkrimeve, propozojë që ti  kemi dy lista hyrje dhe dalje. Te çështja e ulëseve në sallë të Kuvendit  mendojë se është krejtësisht e qartë që fituesi i zgjedhjeve i pari i zgjedh rendin e ulëseve. Çdo pikë e rendit të ditës që nuk shqyrtohet për shkak të mungesës së kuorumit, vazhdohet në mbledhjen e radhës, me përjashtim të pikës Pyetje-Përgjigje.
znj.Arbresha Syla; Te pikat e rendit të ditës obligativ është për me propozuar e jo me u miratuar automatikisht. Nuk po e kuptoj tërësisht nenin 8.1.a, për këtë arsye kërkoj një sqarim. Kërkoj që rregullorja të jetë në harmoni me ligjin.
Kryesuesja, znj.Medina Brahaj: Neni 8.1.a, shënimi i mëposhtëm është i shkruar pa nevojë dhe është mjaftë konfuz, kështu që ne e kemi larguar me qëllim që të jetë me i qartë.
z.Ruzhdi Jashari; Kjo punë është dashur të bëhet më herët. Që nga viti 20008 kur është aprovuar nuk ka pas asnjë ndryshim, edhe për kundër faktit se ka pas nevojë që të bëhen disa ndryshime. Mirëpo kjo tregon se kjo rregullore nuk ka qenë  e keqe. Kryesuesja është dashur ta bëjë një përshkrim se e kemi bërë këtë ose atë . Te neni 5 pika (k), propozoj që të hiqet fjalia “Në bashkëpunim  me Drejtorinë për Administratë”, po ashtu propozoj që te neni 5.4.6 të fshihet. Neni 6.4 grupet parlamentare nuk është në përputhje me ligjin, duhet me u rregulle diçka. Neni 6.7 kufizohet komunikimi në telefon, unë propozoj që të ndalohet tërësisht. 
znj.Arbresha Syla; Unë propozoj që ti rekomandojmë Kuvendit aprovimin e kësaj rregullore. Po ashtu propozoj që të bëhet një listë e veçantë e propozimeve. 
z.Naim Zejna; Edhe unë e përkrahu propozimin që të bëhet një listë.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.
* Komiteti për Politikë dhe Financa, me 5 vota “Për” me 1 votë “Kundër” dhe me 1 votë “Abstenim”, vendosi t’i rekomandoj Kuvendit aprovimin e Draft- Rregullores së punës së Kuvendit dhe Komiteteve, duke ja bashkëngjitur edhe një listë të propozimeve që kanë dalë nga mbledhja e KPF-së.
Pika 3

Shqyrtimi i Draft-Strategjisë për Zhvillimin Ekonomik, (pas diskutimit publik)
Kryesuesja, znj.Medina Brahaj: Për prezantimin e kësaj pike fjalën ja dha Nënkryetarit.
Nënkryetari, z.Rrahman Jakupi; Pasi përshëndeti të gjithë të pranishmit tha sa i përket diskutimit  publik për strategjinë e Zhvillimit Ekonomik pjesëmarrja ka qenë e kënaqshme, ka pasur edhe propozime konkrete nga klubi i biznesit të cilat janë përfshirë në dokument. Draftin e Strategjisë e ka hartuar një komision i veçantë ku mendoj se e ka kryer punën e vet. Është e qartë se Strategjia është dokument i rëndësishëm për Komunë për këtë arsye e falënderojë Drejtorin për punën e bërë. U bënë disa vërejtje për sa i përket lektyrimit për kjo do të bëhet pasi të aprovohet në Kuvend.
z.Naim Zejna; Ne u akorduam që të shtyhet  për shkak të vëllimit, modestia ime më jep se nuk mundem me marrë pjesë në këtë grup si profesionist. Unë jam për me e shty edhe për një kohë.
Fitim Hoxha, drejtor i DZHE; Sa i përket SWOT- Analizës është bërë dhe mendojë se është bërë mjaftë mirë. Ndërsa sa i përket diskutimit publik, njoftimi është bërë në Web faqe dhe në Facebook. Ka pas kohë 1 muaj për me u shqyrtuar.   
z.Perparim Ramusa; E përshëndes punën e Drejtorit. Ne e kemi  miratuar vendimin për caktimin e lokacionit të Zonës Ekonomike. Nuk ka mundësi me e shty këtë pikë, sepse Naimi si profesionit ka pas kohë 1 muaj për me e analizuar. I lus kolegët e opozitës që ta votojnë rekomandimin për Kuvend që të aprovohet. 
znj.Adelina Beqaj; Kemi pas kohë të mjaftueshme për me analizuar Strategjinë, unë mendojë se nuk ka nevojë me e shty ma tepër.

z.Naim Zejna; Replikë me Perparim Ramusa. Unë nuk mundem për 1 muaj me ja dhënë një SWOT-Analizë. 

z.Perparim Ramusa; Mua nuk më intereson kah vijnë njerëzit por kah po shkojnë.
z.Ruzhdi Jashari; Është obligimi i juaji për me bërë punë, punën duhet me e kryer si duhet. Është mirë që e kemi një dokument bazë, por pyetja është a ja kemi qëlluar, mos të punojmë sa për ta kryer punën shpejt e shpejt. A është shteruar debati kualitativ me qytetar dhe me grupe të interesit. Duhet me u përfshi fuqimisht edhe Arsimi, duhet me i konsultuar edhe Kryetarët e fshatrave dhe bashkësive lokale. Nuk është humbje kohe, sepse nuk i kemi shfrytëzuar të gjitha inputet,  mu për këtë unë jam për me shty.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, me 4 vota “Për” me 1 votë “Kundër” dhe me 2 vota “Abstenim”, vendosi t’i rekomandoj Kuvendit aprovimin e Draft-Strategjisë për Zhvillim Ekonomik 2019-2022.

Pika 4

Shqyrtimi i Draft-Rregullores për menaxhimin mbeturinave, (pas diskutimit publik)

Kryesuesja, znj.Medina Brahaj: Fjalën për prezantimin e kësaj pike ja dha z.Halil Halilit.
z.Halil Halili, drejtor i DSHP; Pasi përshëndeti të pranishmit prezantojë këtë pikë duke u fokusuar tek çështja e diskutimit publik. Me pjesëmarrjen në diskutim publik nuk jem edhe aq të kënaqur. Në takim ka[në qenë 7 përfaqësues të OJQ-ve ose organizatave të tjera. Kemi pas bashkëpunim edhe me GIZ-in ku e  kemi punuar një Draft në nivel të Kosovës. Propozimet e diskutimit publik i kemi të shkruara që ju veç se i keni marrë. Në vazhdimi lexojë propozimet, (shih dokumentin).

z.Perparim Ramusa; Drejtori është shumë aktiv kohëve të fundit i cili ka sjellë tri rregullore në Kuvend. Kjo rregullore përveç që është e rëndësishme për menaxhimin e mbeturinave në Komunën tonë, po ashtu ka rëndësi edhe për të konkurruar për grandet Qeveritare i ftojë kolegët që ta votojnë.
Kryesuesja, znj.Medina Brahaj: Konstatoi kuorumin prej 6 anëtarëve prezent në mbledhje.
* Komiteti për Politikë dhe Financa, unanimisht vendosi t’i rekomandoj Kuvendit, aprovimin e Draft-Rregullores për menaxhimin e mbeturinave në Komunën e Shtimes, me rekomandimet nga diskutimi publik.
Pika 5

Propozim-Vendim për ndarjen e lokacionit për ndërtimin e Arkivës së Qytetit, Qendrës Rinore dhe Bibliotekës së Qytetit
Kryesuesja, znj.Medina Brahaj: Për prezantimin e kësaj pike fjalën ja dha Nënkryetarit.

Nënkryetari, z.Rrahman Jakupi; Për këtë propozim që e kemi bërë kemi një ndarje të mjeteve rreth 224.000 €, unë nuk dua që ta zgjasë shumë sepse propozimin e keni para vetës. Lokacioni që e kemi propozuar ne gjendet te Shtëpia e Kulturës, rruga për fshatin Mollopolc. 
z.Ruzhdi Jashari; Ne jemi “Për”, por kam një pyetje se a është kjo pronë Komunale apo është e Pylltarisë?
z.Naim Zejna; Dua të sqarojë se vota “Për” shkon për Rregulloren për Menaxhimin e Mbeturinave. Për sa i përket kësaj pike unë kam pyetje, hapësira që është propozuar te Shtëpia e Kulturës a do të jetë e mjaftueshme? Sipas Orto-Foto të vitit 2012 po më rezulton se hapësira  aty është pak e vogël. Ne gjithsesi jemi për ndërtimin e Objektit. 

znj.Arbresha Syla; Në kuadër të kompletimit të infrastrukturës është e nevojshme që të përkrahet edhe ndërtimi i këtij objekti. Sipas dokumenteve që janë prezantuar është në rregull gjithçka. Sigurisht se na intereson për sipërfaqen a është e mjaftueshme dhe prona në emër të kujt është. Ne si grup parlamentar i PDK-së e përkrahim dhe do ta votojmë.

Nënkryetari, z.Rrahman Jakupi; Po prona është komunale. Sa i përket hapësirës mendojë se është e mjaftueshme, por përgjigje më të saktë do të jepet në mbledhjen e Kuvendit. Rruga aty nuk prek asgjë.  Unë e falënderojë aktivitetin juaj, ky është projekt dy vjeçar.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, unanimisht vendosi t’i rekomandoj Kuvendit, aprovimin e Propozim-Vendim për ndarjen e lokacionit për ndërtimin e Arkivës së qytetit, Qendrës rinore dhe Bibliotekës së qytetit, sipas propozimit të ekzekutivit.

Pika 6

Propozim – Vendim për dhënien në shfrytëzim të pronave  komunale 1. Nr.00333/2 me sipërfaqe 11.290m2 – Davidovc,  2. Nr.00333/3 me sipërfaqe 2.170m2 – Davidovc, dhe 3. Nr.00267/0 me sipërfaqe 849 m2 – Godanc i Poshtëm
Kryesuesja, znj.Medina Brahaj: Para se të hapë diskutimin për këtë pikë Kryesuesja e njoftoi KPF-në, për vlerësimin e ofertave që i ka bërë Komisioni Vlerësues për dhënien e pronës Komunale në Shfrytëzim, dhe rekomandimet që i ka nxjerrë lidhur me këto prona.
z.Naim Zejna; U tha se po kemi mungesë të pronave, e ne po japim prona në shfrytëzim. Unë nuk e di procedurën e ofertimit se si ka shkuar, dhe nuk e di a kanë qenë qytetarët dhe bizneset të informuar sepse nuk është e kuptueshme se pse mos me marrë falë mbi 1 hektar tokë. Ne nuk po e dimë se çka ka me u investuar aty, dhe nuk e di nëse aj i ka 5 milion euro për me investuar aty. Është mirë që ne ti themi qartë se Zona Ekonomike është vendi ku e kemi caktuar  për zhvillimin e biznesit. Privatizimi si proces ka qenë shumë diskutabil gjithandej. Qira për shfrytëzimin e asaj prone nuk është paguar kurrë, edhe pse aty ka punuar qe 18 vite. Unë jam për me ruajt pronën komunale e mos ti jepet as të parit as të dytit. Në këtë qëndrim jam kategorik.
Kryesuesja, znj.Medina Brahaj: Sa i përket njoftimit ka qenë gjithçka në rregull. Komisioni e ka kryer punën e vet dhe e ka bërë vlerësimin e ofertave, ku tani rekomandimet i keni para vetës.
z.Perparim Ramusa; Ne e kemi formuar vet komisioni vlerësues. Oferta na thotë se kanë me u investuar  5 milion euro, pastaj kanë me u punësuar 16 persona, për këtë arsye unë propozojë që ti rekomandojmë Kuvendit aprovimin e këtyre ofertave. 
z.Ruzhdi Jashari; Secili duhet të mendojë për gjeneratat e ardhshme, po ai që mendon vetëm për veti është adoleshent. E kemi bërë një komision, dhe kush është në këtë komision, është Rexhep Limani ku kishte lidhje nëpër mjet EDA-s me gjithë Komunën. Ku është debati publik? Nuk ka asnjë të interesuar sepse nuk po përfillen propozimet, sepse nuk po njoftohen mirë qytetarët. Kemi vërejt se qytetarët po kanë mundësi me e ndalë ndërtimin e Hidrocentralit për me mujtë me e mbrojt ambientin. Ne po e dimë se këtu është çështje oligarkie, prandaj për këto prona nuk e keni votën time, dhe kjo kryesisht për mbrojtjen e gjeneratave të ardhshme. Nuk duam që të lejojmë një oligarki të tillë në krye me oligarkun që është Naim Ismajli që të jep në shfrytëzim prona Komunale, prandaj edhe nuk i keni votat tona. 
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

1. * Komiteti për Politikë dhe Financa, me 4 vota “Për” dhe me 3 vota “Kundër”, vendosi t’i rekomandoj, Kuvendit të Komunës së Shtimes që të aprovojë Vendimin për dhënien në shfrytëzim afatgjatë për 99 vite, gjithsej 13.460m2 (trembëdhjetë mijë e katërqind e gjashtëdhjetë, metra katror) sipërfaqe tokë Komunale, në Ngastrën Kadastrale Nr.333/2 me sipërfaqe 11.290m2, si dhe në pjesën e Ngastrës Kadastrale 333/3 me sipërfaqe 2.170m2, në Zonën Kadastrale - Davidovc, firmës “STN BETON” SH.P.K. Numri i Biznesit: 810199712 me përfaqësues z.Shqipdon Abazi, nga fshati Davidovc, i cili nga Komisioni Vlerësues ka fituar gjithsej 92 pikë. Numri i të punësuarve 31 Aktual + 16. Shuma e Investimeve 5,663,240€.
2. Komiteti për Politikë dhe Financa, me 4 vota “Për” dhe me 3 vota “Kundër”, vendosi t’i rekomandoj, Kuvendit të Komunës së Shtimes që të aprovojë Vendimin për dhënien në shfrytëzim afatgjatë për 99 vite, gjithsej  849m2 (tetëqind e dyzet e nëntë, metra katror) sipërfaqe tokë Komunale, në pjesën e Ngastrës Kadastrale 267-0, në Zonën Kadastrale - Godanc i Poshtëm, firmës DPZ “ PRO METAL” Numri i Biznesit: 810622143 me përfaqësues z.Agim Halimi, nga fshati Godanc i Poshtëm, i cili nga Komisioni Vlerësues ka fituar gjithsej 92.50 pikë. Numri i të punësuarve 2. Shuma e Investimeve 30.000€.
Pika 7
Propozim – Vendim për themelimin e Komisionit për emërtimin e objekteve publike

Kryesuesja, znj.Medina Brahaj: Për prezantimin e kësaj pike fjalën ja dha Nënkryetarit.

Nënkryetari, z.Rrahman Jakupi; Ne e kemi propozuar një komision prej 5 anëtarëve. Në mbledhjen e Kuvendit do ti japin emrat e anëtarëve të Komisionit nga ekzekutivi.
z.Naim Zejna; Ne qëllimisht thamë më parë për me e shty këtë pikë. Tani ne kemi shumë diskutime për t’i emërtuar objektet publike. Unë po them se për shkak të debatit që duhet bërë me qytetarë dhe propozimeve të shumta që kemi, ne si LDK nuk do të marrim pjesë në këtë Komision. Ne mendojmë se duhet me pritë edhe një kohë për shkak të interesimit të madh dhe presionit publik për këtë çështje kaq të ndjeshme. 
Nënkryetari, z.Rrahman Jakupi; Unë po e kuptojë shqetësimin e juaj, mirëpo mendojë se është mirë që kërkesat që janë bërë, të ju japim përgjigje.
z.Perparim Ramusa; Në parim unë jam që të bëhet ky Komision. Ka kërkesa të shumta për emërtimin e objekteve, kemi kërkesa nga sportistët nga Organizatat e Luftës, nga qytetarët. Unë mendojë se duhet bashkërisht ti japim përgjigje këtyre kërkesave. Unë ju sugjerojë, Naim që edhe ju si LDK-ë të merrni pjesë në Komision dhe ta formojmë këtë Komision.
z.Ruzhdi Jashari; Komisioni duhet të formohet por është për keqardhje që është vonuar. Është neglizhencë dhe papërgjegjësi e ekzekutivit. Ka edhe kërkesa që po vijnë nga familjarët. Sa i përket strukturës së Komisionit unë kam vërejtje sepse ligji nuk e precizon sa anëtar duhet të jenë nga ekzekutivi, unë mendoj se nga ekzekutivi mundet me qenë një anëtarë, për me e furnizuar Komisionin me informata.
Kryesuesja, znj.Medina Brahaj: Në fund ne mundë të bisedojmë edhe për çelësin  e formimit të Komisionit.

z.Naim Zejna;  Replikë me Perparimin, ne kemi një presion publik përveç nga kërkesat që po i shohim. Ne po mendojmë se e s’tensionojmë pak situatën me qasjen tonë sepse nuk duam që të keqtrajtohet ose keqkuptohet dikush nga Dëshmorët.
z.Perparim Ramusa; Unë mendojë se LDK-ja duhet të merr pjesë në Komision, sepse presioni publik ka me ekzistuar si sot si më vonë, ndoshta edhe më shumë, mirëpo ne duhet ta kryem këtë punë me një koncenzus. 

znj.Arbresha Syla; Secila përbërje e komisionit ka me u përballë me sfida. Mirëpo unë mendojë se sa të vonohet kemi me pas më shumë negativitet. Është interes i secilit grup që të merr pjesë bashkërishtë në komision, nëse tërhiqet dikush konsiderojmë se është ikje nga përgjegjësia. 
znj.Zarife Rexhaj; Unë propozojë që komisioni të jetë më gjithëpërfshirës e me u hjek dy anëtarët e Ekzekutivit.
znj.Adelina Beqaj; Unë kam një pyetje se a ka  mundësi që në Komision me marrë pjesë edhe shoqëria civile.

Nënkryetari, z.Rrahman Jakupi; Kuvendi vendosë për përbërjen e Komisionit, ne kemi bërë vetëm një propozim. Nëse shtyhet mendojë se kemi me pas edhe më shumë kërkesa dhe do të rritet numri i propozimeve. Detyra e këtij Komisioni është që të analizon kërkesat dhe të nxjerrë rekomandim për Kuvendin. Kemi edhe Udhëzimin Administrativ të cilin duhet respektuar e që ka të bëj me emërtimin e objekteve publike , zyrtari mundet me ju ndihmuar por ju prapë vet vendosin.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, me 4 vota “Për” me 2 vota “Kundër” dhe me 1 votë “Abstenim”, vendosi t’i rekomandoj Kuvendit aprovimin e Propozim – Vendim për themelimin e Komisionit për emërtimin e objekteve publike, me mundësinë e shqyrtimit të çelësit prej 5 anëtarëve.
Pika 8
Shqyrtimi i Kërkesave
Kryesuesja, znj.Medina Brahaj: Njoftojë KPF-në se kërkesat me numër 1,5,6 
1. z.Meriton Baftiu nga fshati Davidoc, Rr.”Baftiu” Nr.10,  Kërkesa Nr.01-070/05-6193/19 datë: 04.03.2019.

5. znj.Demrije Salihaj, Kryetare e OVL-së të UÇK-së Shtime, Kërkesa Nr.01-70/05-9856/19 datë: 11.04.2019.
6. z.Ramiz Smajli, Sekretar i Klubit “Kik Boks-Karate Klub” Shtime, Kërkesa Nr.01-70/05-9914/19 datë: 11.04.2019.

janë pjesë e punës së Komisionit për të dhënë rekomandim lidhur me këto kërkesa dhe tani meqenëse nuk kemi rekomandim nga komisioni edhe KPF-ja nuk ka rekomandim për Kuvendin.  
2. z.Samih Rexhaj nga fshati Petrovë, Rr. “Haqif Hysenaj” Nr.43, Kërkesa Nr Nr.01-070/05-8144/19 datë: 25.03.2019,  
Kryesuesja, znj.Medina Brahaj; Lexoi kërkesën dhe rekomandimin e drejtorisë.
znj.Adelina Beqaj; Kërkesa është e mirë si ide mirëpo po më pengon se është vetëm për lagjen Rexhaj. Ka mundësi që ndërtimi i objektit për ngushëllime aty të paraqet pengesa për banorët që realisht janë shumë afër.
znj.Zarife Rexhaj; Që të jem e sinqertë edhe unë mendojë si parafolësja. Mirëpo unë kërkojë që kërkesa të plotësohet edhe dokumente shtesë.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, unanimisht vendosi t’i rekomandoj Kuvendit, që kërkesa Nr.01-070/05-8144/19 datë: 25.03.2019 e Samih Rexhaj nga fshati Petrovë, të refuzohet me arsyetimin se kërkesa nuk është e plotësuar me të dhënat e duhura. Kërkesa duhet të bëhet me këto specifika: lokacioni - pronësia (pronësia duhet të jetë pronë shoqërore komunale ndërsa sipas të dhënave zyrtare në kadastër prona është pronë shoqërore komunale mirëpo me destinim për Entin Shëndetësor), projekti ideor duhet te punohet (kostoja, plani i ndërtimit etj.) si dhe nga kush do të financohet ky projekt. Po ashtu kërkesa duhet ta ketë të bashkangjitur një peticion i cili na dëshmon që përfaqësuesi i lagjes mbështetet edhe nga qytetarët e tjerë.
3. z.Reshat Gashi, Kryetar i Degës SHBPK-së në Shtime, Kërkesa Nr Nr.01-070/05-9261/19 datë: 05.04.2019.

Kryesuesja, znj.Medina Brahaj: Hapi diskutimin për këtë kërkesë.

z.Perparim Ramusa; Unë mendojë se nuk mund ta krahasojmë Shoqatën e të Burgosurve Politik me Shoqatën e Dëshmorëve. Unë jam që kjo kërkesë të shtyhet.
z.Naim Zejna; Përkundër kolegut unë jam “Kundër”. Mos të bëhet kjo standard sepse nesër kërkon një Shoqatë tjetër, për këtë arsye unë jam që të refuzohet. 

znj.Zarife Rexhaj; Unë vërtet nuk po e kuptojë kërkesën, ka thënë se janë 65 anëtarë ndërsa kërkesa është për 10 troje, mendojë se ka nevojë për sqarim.

Nënkryetari, z.Rrahman Jakupi; Ne tani nuk kemi as të drejtë ligjore për me nda troje për askënd, për këtë arsye edhe rekomandimi i drejtorisë është që të refuzohet.

z.PerparimRamusa; Nëse nuk ka bazë ligjore atëherë unë tërhiqem nga propozimi im për shtyrje.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.
4. * Komiteti për Politikë dhe Financa, unanimisht vendosi t’i rekomandoj Kuvendit, që kërkesa Nr.01-070/05-9261/19 datë: 05.04.2019 e z.Reshat Gashi, Kryetar i Degës SHBPK, në Shtime për ndarjen e 10 trojeve për prestarët e Shoqatës së të Burgosurve Politik të Kosovës dega në Shtime të Refuzohet.
5. z.Sali Beqaj nga fshati Petrovë, Rr. “Xhemshir Xhemshiri” Nr.70, Njoftimi Nr.01-070/05-9693/19 datë: 10.04.2019

Kryesuesja e KPF, znj.Medina Brahaj; E njoftoi Komitetin për Politik dhe Financa me shkresën njoftuese të z.Salih Beqaj nga Petrova, Shtimes se e ka paditur Komunën e Shtimes në Gjykatën Themelore në Ferizaj, për kompensimin e dëmit të shkaktuar.
Nënkryetari, z.Rrahman Jakupi; Sqaroi se lidhur me rastin e Salih Beqaj, Kryetari i Komunës, ka biseduar me palët, dhe janë pajtuar që, punët aty të ndërpriten për një periudhë kohore prej 6-7 muajve, faktikisht deri sa Kuvendi të merr një vendim tjetër. 

Pasi që diskutime tjera nuk kishte, Kryesuesja, mbledhjen e përfundoi ne ora 13.25h.
      Procesmbajtësi:                                                                                            Kryesuesja e KPF

      Idajet Rexhepi 


            v.v.

                              Medina Brahaj
   ________________

